
Lanpostu baten jabe
izatearen antz
handiena duen
egoera funtzionario
publikoena da.

Gure arteko
atzerritarrek ez
dute egoera
horretan egoteko
aukerarik

Duela mende eta erditik aurrera bizi
dugun sistema kapitalistaren ondorioz,
langileak ez dira inoiz lanpostu baten
jabe izan. Enpresaburu batek
sinatutako kontratu bat edukitzea izan
da lorpenik nagusiena. Kontratu
guztiak bezalaxe, klausula ezberdinez
eta desegite sistemaz osatuta dago
lan-kontratua.

Langileek hasiera-hasieratik ulertu
zuten egoera hori, eta horregatik
antolatu zituzten lehendabizi
mutualitateak eta, ondoren,
sindikatuak. Erakunde horiek,
lehenengoz, langileen artean batasuna
lortzeko eta elkarren arteko lehia
hausteko balio izan zuten. Historiaren
hasieratik, batasunez egin zuten
borroka eta ez bakoitzaren jatorriaren
arabera banatuta.

Lanpostu baten jabe izatearen antz
handiena duen egoera, funtzionario
publikoena da. Gure arteko atzerri-
tarrek ez dute egoera horretan egote-
ko aukerarik: ezin dute funtzionario
publiko izan. Egoera hau eduki ahal
izateko, nazionalitate espainiarra lortu
behar dute.

Ideia hori adierazten duenak lanpostu
bat okupatzeko garaian beste pertsonek
baino eskubide gehiago nahi du.

Diskriminazio-sistema bat ezarri nahi
du, non berak edo bere gertukoek
eskubide gehiago izan behar duten
lanpostua betetzeko garaian. Eta
diskriminatzeko baliabide hori
nazionalitatea izatea aldarrikatzen du.
Sistema osoak funtzionario publiko
izateko bete beharreko baldintza berak
eskatzea nahiko luke. Logika hori
oinarritzat hartuta ezarri ziren faxismoa
eta nazismoa.

1980-1990eko hamarkadan, Euskadin
izandako industria-birmoldaketako
prozesuan ohikoa izan zen
diskriminazioa onartzea. %22ko
langabezia-tasarekin, eta etorkinik gabe
hauei errua botatzeko, espedienteen
aurka borrokatzen ziren sindikalistek
proposamen hauek jasan behar
zituzten: “niri ez badit espedienteak
eragiten, baiezkoa bozkatuko dut”;
“lantegi honetan dagoen lana herri
honetan bizi garenontzat izan dadila,
beste herrietatik datozenak izorra
daitezela”; “lanpostuak sortzen badira,

langileen semeek izan dezatela
lehentasuna”; “lantegian gizon eta
emakumeak badaude, kaleratzean
lehendabizikoak emakumeak izan
daitezela”.Lanerako garaian pertsona
bat nazionalitatearen arabera
diskriminatzen duenak, normalean
beste ezaugarri diskriminatzaileak
gaineratzen ditu.

Atzerritartasun araudia,
diskriminatzailea da langile
kanpotarrentzat. Lege berezi bati lotuta
daude eta lege horrek beraiei bakarrik
eragiten die.

Lan bat izateko, lana eta egoitza
baimenaren titular izan behar da.

Era berean, baimena berritzeko
gutxienez urtero sei hilabete kotizatu
behar dira. Bestalde, kontratua egiten
duen enplegatzaileak kontratuak
eskatzen dituen egin beharrekoak
osatzeko baliabideak izan behar ditu.

Eta gizartean txertatzeko sistema erabil-
tzen bada, langileak hiru urte jarraian
erroldatuta dagoela eta urte beteko lan-
kontratua duela frogatu behar du.

Azken finean, lanaren ikuspuntutik,
langile etorkinen eskubideak eta bertako
langileen eskubideak, lehenengoek epe
luzeko baimena lortzen dutenean
kidetuko dira, hau da, bost urtez jarraian
egoitza legal bat izandakoan. Krisia piztu
zenetik, 2008 urte inguruan, langile
etorkinen langabezia tasa altuagoa da
bertako langileena baino. Etorkinak lanik
gogorrenak, deskalifikatuenak eta
gaizkien ordaindutako lanak egiten sartu
dira lan-munduan.

N Bazkideen laguntza behar-beharrezkoa zaigu arrazakeriazko diskriminazioaren aurkako kanpainak, egitasmoak, ikerketak egiteko edota biktimei laguntzeko bitartekoak edukitzeko.

